
Y Corff Llywodraethol — Cyflwyniad ar Sero Net
a Newid Hinsawdd i'r Corff LIywodraethol

Mae wedi bod yn bum mlynedd ers i'r Corff Llywodraethol ddatgan argyfwng
hinsawdd a gosod uchelgais sero net ar gyfer 2030, a chyda llai na phedair blynedd i
fynd hyd at ddiwedd y degawd, mae’n briodol i'r Corff LIlywodraethol dderbyn y
wybodaeth ddiweddaraf am gynnydd.

Mae llawer o fentrau bellach ar waith, ac mae'n braf gweld y lefelau cynyddol o
ymwybyddiaeth a diddordeb yn y gwaith o ofalu am y greadigaeth ar draws yr
Eglwys. Mae angen i ni ganmol y gwaith sydd eisoes wedi'i wneud, cael ein hannog
gan yr enghreifftiau rhagorol o eglwysi, eglwysi cadeiriol, Ardaloedd Gweinidogaeth
ac Esgobaethau sy'n dilyn yr uchelgais, a chydnabod y cyfleoedd cenhadol a
gyflwynir trwy gofleidio materion amgylcheddol yn lleol ac yn ehangach.

Rydym hefyd yn cydnabod yr heriau sy'n gysylltiedig & gweld sero net yn mynd o
nerth i nerth ar draws ein portffolio o eglwysi ac eiddo. Mae cyflawni carbon isel ar
gyfer llawer o'n hadeiladau hanesyddol yn gymhleth, yn gostus ac, o bosibl, yn
ddryslyd wrth i ni geisio cofleidio technolegau newydd mewn lleoliadau hynafol. Ac
eto, rydym yn deall bod yn rhaid i ni ddyfalbarhau mewn gobaith, i ddatblygu dyfodol
newydd, gwahanol, gwyrddach.

Bydd y cyflwyniad i'r Corff Llywodraethol yn ceisio:

e Ailddatgan Datganiad Argyfwng Hinsawdd gwreiddiol 2021 a'n hymrwymiad i
Sero Net ac annog yr Eglwys gyfan i fwrw ymlaen gydag egni o’'r newydd i
gyflawni'r dasg sydd o'n blaenau.

e Dathlu’r holl waith rhagorol sy'n mynd i'r afael &'r hinsawdd ac yn gwella
natur sydd eisoes wedi'i gyflawni gan eglwysi, eglwysi cadeiriol, Ardaloedd
Gweinidogaeth, ac esgobaethau, yn enwedig y nifer sylweddol o eglwysi sydd
wedi ennill gwobr Eco Eglwys.

e Annog pob eglwys, eglwys gadeiriol, ac esgobaeth i barhau i ddatblygu eu
lefel cyrhaeddiad gyda'r cynllun Eco Eglwys, gan gynnwys eu hymdrechion
Sero Net yn yr adran Adeiladau ac Ynni ac yn eu mynwentydd a thir eu
heglwysi o dan adran 'Tir a Natur' y fframwaith Eco Eglwys.

e Tynnu sylw at gamau gweithredu yn ein mynwentydd a'n clastiroedd i wella
bioamrywiaeth a defnydd cynaliadwy o’r tir, gan ddangos dyfnder ein gofal am
Greadigaeth Duw.

e Cydnabod bod mwy o frys nag erioed i ymateb i'r argyfwng hinsawdd ac y

dylai 2030 barhau i fod yr uchelgais ar gyfer sero net, gan werthfawrogi efallai
na fydd hyn yn bosibl i rai rhannau o'r Eglwys yng Nghymru.

Papur Ategol
Cyd-destun cefndir

Mae'r hinsawdd eisoes yn newid yng Nghymru.

Fel sefydliad sydd & threftadaeth adeiledig gyfoethog, mae'r Eglwys yng Nghymru yn
ceisio ymateb. Mae angen i ni ystyried beth yw'r ffordd orau o amddiffyn ac addasu
ein hadeiladau hynafol i'r amgylchedd sy'n newid i sicrhau ein bod ni'n gwarchod ein
hetifeddiaeth ac yn parhau i gynnig mannau addoli bywiog, byw i genedlaethau'r
dyfodol.

Er y bydd addasu i'r newidiadau yn hanfodol, mae'r Eglwys yng Nghymru eisoes
wedi datgan argyfwng hinsawdd ac wedi ymrwymo i chwarae ein rhan yn foesol ac
yn ysbrydol i helpu i leihau ein heffaith ar yr hinsawdd. Rydym wedi ymrwymo i
leihau ein hallyriadau carbon i sero net ac ar lefel leol, mae eglwysi wedi cael eu
symbylu i weithredu. Mae angen i ni i gyd barhau i ddangos ein gofal am
Greadigaeth Duw a'r rhai sydd fwyaf agored i effeithiau newid hinsawdd'. Fel
Eglwys, mae angen i ni gymryd camau pellach i weithredu ar frys gyda’n gilydd.

"Pwy bynnag sydd & meddiannau'r byd ganddo, ac yn gweld ei gyd-
aelod mewn angen, ac eto’n cau ei galon yn ei erbyn, sut y mae cariad
Duw yn aros ynddo? Fy mhlant, gadewch inni garu, nid ar air nac ar
dafod ond mewn gweithred a gwirionedd.” 1 loan 3 17-18

Bwriad y ddogfennaeth ganlynol yw cefnogi cyflwyniad Sero Net y Corff
Llywodraethol a hysbysu'r Corff LIywodraethol.

Adran Un: Cynnydd hyd yma - Gweithgareddau a mentrau

Gweithgareddau a mentrau allweddol

Yn 2021, gosododd y Corff Llywodraethol uchelgais i'r Eglwys yng Nghymru, sef
cyrraedd carbon sero net erbyn 20302. Ers hynny, mae'r Eglwys wedi datblygu cyfres
o fentrau i hyrwyddo'r uchelgais, wedi'u harwain yn bennaf gan Fframwaith Sero Net
yr Eglwys yng Nghymru a gymeradwywyd gan y Corff Llywodraethol ac a
gyhoeddwyd yn 2022.

Mae'r datblygiadau allweddol yn cynnwys y canlynol:

1. Er bod yr hyfforddiant ar Lythrennedd Carbon a ddarparwyd yn allanol wedi
derbyn adolygiadau cymysg gan y rhai a fynychodd, fe'i cyflwynwyd i dros 100
o arweinwyr eglwysig allweddol — pob un o’n huwch arweinwyr fwy neu lai. Yr
Eglwys yng Nghymru oedd yr enwad cyntaf i gael cyfran mor uchel o'i
harweinwyr yn ymgymryd &'r hyfforddiant.

T Corff Cynrychiolwyr yr Eglwys yng Nghymru (2022), Fframwaith Sero Net yr Eglwys yng Nghymru.
2 Datganiad Argyfwng Hinsawdd yr Eglwys yng Nghymru, https://www.churchinwales.org.uk/cy/about-
us/our-campaigns/environment/climate-emergency-declaration/

. Mae mwy na chant o archwiliadau ynni wedi'u cynnal mewn eglwysi ledled y
Dalaith gan arwain at wersi allyriadau carbon ar gyfer amrywiaeth o wahanol
fathau o adeiladau eglwysig. Yn sgil yr archwiliadau, bu modd rhoi mwy o
ffocws ar yr eglwysi sydd a&'r allyriadau uchaf ym mhob esgobaeth lle gellir
cyflawni'r effaith fwyaf.

. Mae'r gyfrifiannell ar-lein, yr Offeryn Ol Troed Ynni, ar gael i helpu
esgobaethau i adnabod yn gywir yr eglwysi sydd &’r allyriadau uchaf. Nid yw'r
Offeryn wedi'i fabwysiadu'n gyffredinol ac mae hyn yn golygu ei bod hi'n
anodd iawn cael mesuriadau manwl! gywir o leihau carbon.

. Mae nifer o bolisiau a chynlluniau grant allweddol wedi'u datblygu neu eu
hailffocysu i lywio gwaith sero net Corff y Cynrychiolwyr a'r esgobaethau. Y
mwyaf nodedig o'r polisiau hyn yw Polisi Newid Hinsawdd a Sero Net Corff y
Cynrychiolwyr a'r Polisi Clastiroedd sy'n pwysleisio defnydd cynaliadwy o
lastir.

. Mae esgobaethau wedi bod yn gweithio'n galed i wreiddio newid hinsawdd a
sero net yn eu trefn o wneud penderfyniadau gan gefnogi Ardaloedd
Gweinidogaeth i wneud yr un peth. Mae'r rhan fwyaf yn Eco Esgobaethau neu
mae ganddynt wobrau ‘Eco Office’.

. Mae cynllun A Rocha UK Eco Church wedi profi’n hynod boblogaidd ymhlith
eglwysi lleol sy'n dymuno cymryd camau gweithredu cadarnhaol o ran natur
a’r hinsawdd, ond mae'r fframwaith hefyd yn offeryn cenhadol ardderchog i
ymgysylltu &'r gymuned leol ehangach. Mae'r ystadegau ar gyfer cofrestriadau
a dyfarniadau wedi'u nodi isod.

Esgobaeth Eglwysi Gwobr | Gwobr | Gwobr | Gwobr Eco | Eglwys
Cofrestredig | Efydd | Arian Aur Esgobaeth | Gadeiriol
Llanelwy 142 51 23 3 Arian Efydd
Bangor 53 17 4 Nac oes Efydd
Tyddewi 76 31 9 2 Efydd Cofrestredig
Llandaf 75 25 9 Efydd Arian
Trefynwy 81 34 10 1 Efydd Efydd
Abertawe ac | 57 26 12 1 Efydd Cofrestredig
Aberhonddu
CYFANSWM | 484 184 67 7

Ar hyn o bryd, mae 40% o eglwysi wedi cofrestru gyda'r cynllun, ac mae nifer
yr eglwysi sy'n cael eu gwobrwyo yn parhau i dyfu. Mae eglwysi sy'n poeni am
yr amgylchedd, a'n heffaith ar Greadigaeth Duw, yn ymddangos yn fwy parod
i weithredu camau eco ymarferol. Mae'n ymddangos hefyd fod yr eglwysi sy’n
mynd bellaf drwy’r cynllun Eco Eglwysi yn cysylltu mwy & materion
cymdeithasol ein hoes ac yn edrych fwy tuag allan yn eu pryder am eraill.

. Cynhaliwyd dwy gynhadledd Eco fawr ym mis Chwefror 2026 yn eglwysi
cadeiriol Llanelwy a Llandaf, pan ymgasglodd bron i 200 o gynrychiolwyr o
bob eglwys i rwydweithio, dysgu a dathlu eu cyflawniadau, gan gynnig eu
barn ar y mudiad amgylcheddol ledled Cymru.

Adran Dau: Ymwybyddiaeth ac agweddau tuag at darged
Sero Net 2030 yr Eglwys yng Nghymru

Mae aelodau’r Eglwys yng Nghymru yn pryderu am yr hinsawdd. Gofynnwyd am farn
ar darged Sero Net 2030 yr Eglwys yng Nghymru drwy arolwg ar-lein rhwng Hydref a
Rhagfyr 2025. Roedd y mwyafrif (81%) o'r rhai a gwblhaodd yr holiadur sero net ar-
lein yn dweud eu bod yn gwybod o leiaf ychydig am uchelgais Sero Net 2030 yr
Eglwys yng Nghymru a dywedodd 24% o'r ymatebwyr eu bod yn gwybod llawer am y
targed.

Cafodd yr arolwg, a ddyfeisiwyd ac a ddatblygwyd gan Beaufort Consulting Ltd. o
Gaerdydd, ei gwblhau gan 114 o ymatebwyr, y rhan fwyaf ohonynt yn gynrychiolwyr
o eglwysi lleol (69%), a oedd naill ai'n nodi eu bod yn cynrychioli pwyllgorau eglwysig
a Phwyllgorau Ardaloedd Gweinidogaeth neu'n aelodau unigol o eglwysi.

Gofynnodd yr holiadur i'r ymatebwyr ystyried gwybodaeth a barn am Sero Net 2030;
ei effaith ar benderfyniadau a pholisiau'r sefydliad cynrychioliadol neu'r unigolyn; y
tebygolrwydd y bydd y sefydliad yn cyflawni sero net erbyn 2030, a'r canllawiau
ynghylch sero net i'w gynnig i'r Corff LIlywodraethol.

Prif ganfyddiadau

Roedd mwyafrif helaeth (92%) o ymatebwyr yr arolwg yn ymwybodol o uchelgais
sero net yr Eglwys yng Nghymru, a dywedodd 87% fod 'newid hinsawdd a sero net'
yn bwysig i'w sefydliad, gyda chwarter yn nodi bod y mater yn gwbl hanfodol.

Dim ond 7% a ddywedodd fod newid hinsawdd a sero net yn ganolog i wneud
penderfyniadau, fodd bynnag, nododd traean nad oedd yn arwyddocaol nac wedi
cael unrhyw effaith ar benderfyniadau.

Yn yr un modd, prin oedd yr ymatebwyr (7%) oedd yn meddwl y dylai sero net fod yn
brif flaenoriaeth ariannol i'r eglwys, cyn costau craidd a thwf yr eglwys. Ystyriwyd
blaenoriaeth ariannol gyfartal yn briodol gan 29% o'r ymatebwyr ac roedd 19% arall
o'r farn y dylai sero net fod yn flaenoriaeth uchel ond yn eilradd i dwf yr eglwys.
Roedd un o bob pedwar unigolyn (24%) yn meddwl y dylai sero net fod yn
flaenoriaeth is, wedi'i ariannu dim ond ar 6l costau craidd a thwf yr eglwys.

Dywedodd rhai ymatebwyr eu bod wedi cymryd camau ymarferol i gyflawni sero net;
fodd bynnag, roedd cyfyngiadau ariannol yn aml yn cael eu nodi fel rhwystrau i
gynnydd waeth beth fo barn yr ymatebydd ar flaenoriaethu newid hinsawdd a sero
net o fewn ei sefydliad.

Er gwaethaf goblygiadau cost sero net, dywedodd mwy na thraean o ymatebion gan
bwyllgorau eglwysig (36%) ac un o bob pump o aelodau eglwysig unigol (21%) eu
bod yn debygol iawn neu'n debygol o gyrraedd sero net erbyn 2030, er mai dim ond
7% o Bwyllgorau Ardaloedd Gweinidogaeth oedd yn credu y byddent yn cyrraedd
sefyllfa sero net debyg erbyn 2030.

Pan ofynnwyd iddynt ddarparu dyddiad realistig amgen ar gyfer eu sefydliad yn
cyflawni sero net, dywedodd 26% 2035 neu'n gynharach, er bod y mwyafrif (72%) yn

dweud 2040 neu'n hwyrach (ac, o'r rheini, dywedodd 15% ganol y ganrif, gyda
chwarter o’'r ymatebwyr yn gyndyn o ymrwymo i flwyddyn benodol y tu hwnt i
rywbryd ar 6l 2050).

Yn gadarnhaol, byddai 90% o'r ymatebwyr yn cynghori'r Corff Llywodraethol i gadw'r
uchelgais sero net ar ryw ffurf, gyda 34% o'r ymatebwyr eisiau cadw'r dyddiad
gwreiddiol 0 2030. Fodd bynnag, roedd 32% o'r ymatebwyr yn gwrthwynebu, ac
eisiau ymestyn y dyddiad i 2050.

Roedd y rhan fwyaf o'r ymatebwyr (74%) yn gytin y dylid ehangu'r diffiniad o newid
hinsawdd a sero net i gynnwys bioamrywiaeth a defnyddio tir yn gynaliadwy.

Myfyrdodau Diwrnod Dathlu Eco Eglwysi ar ganlyniadau'r arolwg

Cafwyd adborth ychwanegol hefyd gan gyfranogwyr yn y ddwy gynhadledd Eco fawr
a gynhaliwyd ym mis Chwefror 2026.

Y negeseuon allweddol oedd:

e Ffocws cryf ar leihau'r defnydd o ynni, nid prynu'n wyrddach yn unig

e Mae Eco eglwysi yn monitro defnydd ynni ac yn trafod ffyrdd o leihau

e Mae Eco Eglwysi yn annog aelodau'r gynulleidfa i addasu eu ffordd o fyw
hefyd

e Mae yna bryderon ynghylch sut i newid i dariffau gwyrdd a’r weinyddiaeth
gysylltiedig

e Mae hawlebau a mathau eraill o ganiatad yn cael eu gweld fel rhwystrau i
wneud cynnydd cyflym

e Mae gwaith sero net yn 'ffordd ymarferol o ddangos gofal am greadigaeth
Duw a chariad at ein cymydog'

e Mae cyfathrebu yn hanfodol: mae angen esboniadau syml, diweddariadau
rheolaidd, ac ymdeimlad o bwrpas cyffredin. Os yw arweinwyr yn rhannu
straeon am yr hyn sy'n digwydd eisoes, mae'n dod yn rhywbeth mwy normal
yn hytrach nag yn rhywbeth arbennig.

e Dylai gweithredu i fynd i'r afael &'r hinsawdd gysylltu ag addoliad, addysgu a
gweddi, nid adeiladau yn unig. Pan fydd wedi'i wreiddio'n ysbrydol, ni fydd yn
teimlo fel agenda allanol

e Pan fyddwn yn gweithredu'n weladwy ac yn gyson, rydym yn cryfhau ein
tystiolaeth ac yn annog y gymuned ehangach.

Adolygiad o bolisi Newid Hinsawdd a Sero Net Corff y Cynrychiolwyr

Roedd Polisi Newid Hinsawdd Corff y Cynrychiolwyr3, a gymeradwywyd yn wreiddiol
gan Gorff y Cynrychiolwyr yn 2021, yn annog Corff y Cynrychiolwyr i ystyried yr
amgylchedd a newid hinsawdd yn llawn wrth wneud penderfyniadau, gweithrediadau
a gweithgareddau.

Gwahoddwyd Mainc yr Esgobion a phwyllgorau Corff y Cynrychiolwyr i werthuso'r
polisi o ran ei ledaeniad, ei effaith, ei weithrediad yn y dyfodol ac unrhyw

3 Corff Cynrychiolwyr yr Eglwys yng Nghymru (2021) Newid yn yr Hinsawdd a Pholisi Carbon Sero Net,
https://churchinwales.contentfiles.net/media/documents/RBCW_Net_Zero_Policy.pdf

ddiwygiadau angenrheidiol iddo, ac i bwyso a mesur a oedd y polisi yn addas i'w
fabwysiadu ledled yr Eglwys yng Nghymru.

Bydd y Polisi yn cael ei adolygu gan Gorff y Cynrychiolwyr yng ngoleuni'r adolygiad
hwn.

Adran Tri: Straeon liwyddiant sero net

Astudiaethau achos gwresogi trydan a sero net

Credir yn eang mai trydan yw tanwydd gwresogi'r dyfodol — o'i gyfuno ag ynni
adnewyddadwy, mae allyriadau carbon o drydan o'i gymharu & thanwydd ffosil yn
cael eu lleihau'n sylweddol.

"Oherwydd os bydd un ohonoch chwi yn dymuno adeiladu twr, oni fydd
yn gyntaf yn eistedd i lawr i gyfrif y gost, er mwyn gweld a oes ganddo
ddigon i gwblhau’r gwaith? Onid e, fe all ddigwydd iddo osod y sylfaen
ac wedyn fethu gorffen, nes bod pawb sy’n gwylio yn mynd ati i’'w
watwar gan ddweud, ‘Dyma rywun a ddechreuodd adeiladu ac a fethodd
orffen.’” Luc 14: 28-30.

Astudiaethau achos eglwysi sero net

Mae rhai o eglwysi'r Eglwys yng Nghymru eisoes wedi manteisio ar y cyfle i 6l-osod
ar gyfer sero net, yn aml pan oeddent yn ymgymryd & gwaith aildrefnu arall. Mae
Eglwys Sant Cadog, Caerllion (Esgobaeth Trefynwy) ac Eglwys Sant Cybi, Caergybi
(Esgobaeth Bangor) wedi gosod gwres a phympiau gwres o dan y llawr, gan arwain
at fannau addoli cynnes, hyblyg a charbon-niwtral sy'n groesawgar i'r gymuned ac yn
canolbwyntio ar y gymuned. Mae Sant Cadog hefyd wedi gosod rhesi o baneli solar
ar y to i gynhyrchu trydan i'r eglwys.

Gall eglwysi sydd & chorau sefydlog ddewis gwresogi’r unigolion yn y corau yn
uniongyrchol yn hytrach na'r gofod mwy, a cheir enghreifftiau da yn Eglwys Sain
Nicolas yn y Fro (Esgobaeth Llandaf) lle gosodwyd clustogau wedi'u gwresogi, ac yn
Eglwys Sant Cynwyd, Llangynwyd (Esgobaeth Llandaf), a ddewisodd osod
gwresogyddion o dan y corau i gadw aelodau’r gynulleidfa yn gynnes.

Gall eglwysi modern, sy’n cael eu defnyddio’n rheolaidd ac sydd mewn ardaloedd
nad ydynt yn ardaloedd cadwraeth, wneud cais am awdurdodiad i osod paneli solar
ac yn ddiweddar, mae caniatad yn cael ei roi'n haws. Mae gan Eglwys Sant Pedr y
Rhws (Esgobaeth Llandaf) ac Eglwys Dewi Sant, Casllwchwr (Esgobaeth Abertawe
ac Aberhonddu) baneli solar ar eu toeau modern. Gall hyd yn oed eglwysi rhestredig
yn aml ddod o hyd i ffyrdd arloesol o osod paneli solar anymwthiol, er enghraifft,
gosododd Eglwys Gadeiriol Llanelwy baneli solar ar do ei gaffi modern sydd
ynghlwm wrth yr eglwys.

Yn olaf, ac yn greadigol iawn, dewisodd Eglwys Sant Cadfan, Tywyn (Esgobaeth
Bangor) osod blwch gwydr mewnol, yr Ystafell Wydr, yn y transept gogleddol ar
gyfer cyfarfodydd llai yn hytrach na’u bod yn gwresogi'r eglwys gyfan. Mae gan yr
ystafell yma, sy’n cael ei defnyddio’n rheolaidd, system wresogi a goleuadau ar

wahan ac mae'n lleihau'r defnydd o ynni gan greu pwynt diddordeb ychwanegol yn yr
eglwys hanesyddol.

Mesurau carbon isel Persondai

Mae effeithlonrwydd ynni persondai yn ffocws gwaith mawr ledled yr esgobaethau.
Mae'r dulliau yn cynnwys gwaredu eiddo aneffeithlon a phrynu tai mwy effeithlon, ac
uwchraddio a gwella'r portffolio a gedwir.

Yn arbennig, mae Esgobaeth Llanelwy wedi llwyddo i wneud cais am grantiau
Rhwymedigaeth Cwmni Ynni (ECO4) — a oedd yn rhedeg tan ddiwedd mis Mawrth
2026 — ar gyfer eiddo cymwys penodol a llwyddwydd i gael grantiau o gynllun
Uwchraddio Boeleri (BUS) OFGEM (£7,500 ar hyn o bryd tuag at osod pwmp
gwres). Hefyd, mae Esgobaeth Trefynwy wedi rhoi nifer o baneli solar a batris ar
waith - roedd un ar ddeg eiddo wedi'u cysylltu & gosodiadau solar erbyn diwedd
2025, gyda'r persondy yn Mountain and Marsh, Llanfihangel-y-fedw wedi
ychwanegu pwmp gwres o’r aer ar yr un pryd. Mae nifer debyg o eiddo yn cael eu
hasesu am eu haddasrwydd ac ar gyfer gosodiadau tebyg, gyda chost gyfartalog o
£11,000 fesul cysylitiad solar.

Adran Pedwar: Bioamrywiaeth a Defnydd o Dir

Mae manteision mynediad i fannau gwyrdd yn hysbys* — lles meddyliol a chorfforol
gwell, gwell cyfleoedd ar gyfer rhyngweithio cymdeithasol cymunedol a mwy o
gysyllitedd a chreadigaeth Duw a thrwyddi.

Mae mynwentydd lleol, yn aml iawn, wedi cael eu gadael yn ddigyffwrdd am
ganrifoedd. Maen nhw’n gyfoeth o fioamrywiaeth yn aml, ac yn hafanau tawel yng
nghanol ein cymunedau. O ganlyniad, mae llawer o eglwysi wedi annog mynediad
i'w mynwentydd, gan gofleidio arferion defnyddio tir yn gynaliadwy.

Dwy fenter allweddol sy'n seiliedig ar natur yw'r adran Tir a Natur o fframwaith A
Rocha UK Eco Church sy'n annog eglwysi i amddiffyn a gwella tir eu heglwys; a'r
digwyddiad blynyddol Caring for God's Acre: Churches Count on Nature, a gynhelir
bob mis Mehefin, sy'n hyrwyddo gweithgareddau cymunedol mewn mynwentydd.

Mae Corff y Cynrychiolwyr hefyd yn cydweithio & Caring for God’s Acre (Gofalu am
Erw Duw) i ddatblygu prosiect aml-flwyddyn, ledled Cymru, sef Hafanau Heddwch,
gyda’r nod o gefnogi mynwentydd Cymru. Gyda’r rhaglen ar hyn o bryd yn cael ei
datblygu, bydd yn gweithio i gefnogi rheolwyr mynwentydd lleol ac yn annog
gwirfoddolwyr cymunedol ac eraill i gymryd rol ragweithiol wrth ofalu am y lleoedd
arbennig hyn. Y bwriad, yn y tymor hwy, yw cyflogi swyddogion mynwentydd ledled
Cymru i gefnogi rheolwyr mynwentydd lleol.

“Dobson J. et al. (2019), A Space to Thrive - A Rapid Evidence Review of the Benefits of Parks and Green
Spaces for People and Communities, Y Gronfa Dreftadaeth.

O ystyried hyd a lled y fioamrywiaeth sy’n cael ei cholli yn fwy cyffredinol, mae’r
gwaith parhaus i wella bioamrywiaeth sy'n gysylltiedig ag eglwysi ac arferion defnydd
tir cynaliadwy sy'n cefnogi ac yn diogelu tir eglwysig yn ysbrydoliaeth.

Adran Pump: Y Camau nesaf

Er bod camau gweithredu ar yr hinsawdd a’r amgylchedd hyd yma wedi bod yn
galonogol, mae yna gamau gweithredu o hyd y gall eglwysi lleol, Ardaloedd
Gweinidogaeth, Esgobaethau a Chorff y Cynrychiolwyr ymrwymo iddynt a’u rhoi ar
waith. Gall eglwysi, Ardaloedd Gweinidogaeth, esgobaethau, a Chorff y
Cynrychiolwyr:

1. Ailymgyfarwyddo & Fframwaith Sero Net yr Eglwys yng Nghymru ac adolygu'r
rhestr o weithgareddau a mentrau hinsawdd a natur sydd i'w gweithredu.

2. Addunedu i ymgymryd &'r camau perthnasol sydd heb eu cyflawni eto.

3. Gan adeiladu ar y momentwm a gréwyd gan Ddiwrnodau Dathlu Eco Eglwysi
yn ddiweddar, estyn allan at eglwysi eraill yn lleol i annog cynnydd gyda'r
cynllun Eco Eglwysi a cheisio archwilio mentrau cydweithredol gyda'i gilydd.

4. Os nad yw eisoes yn defnyddio system wresogi trydan, paratoi cynllun
gweithredu gwresogi ar gyfer adeiladau ac archwilio opsiynau gwresogi
carbon isel a gweithgareddau codi arian cyn i'r system wresogi gyfredol
gyrraedd diwedd ei hoes.

5. Ymgysylltu & gweithgareddau mewn mynwentydd neu lastiroedd i wella
bioamrywiaeth a defnyddio tir yn gynaliadwy a thrwy hynny, dangos dyfnder
eu gofal am Greadigaeth Duw.

6. Datgan yn gyhoeddus bod mwy o frys nag erioed i ymateb i'r argyfwng
hinsawdd ac y dylai 2030 barhau i fod yn uchelgais er y gwerthfawrogir na
fydd sero net efallai yn bosibl i rai rhannau o'r Eglwys.

